
                             október

Námskeið í sauðfjársæðingum

Fyrirhugað er að halda námskeið í sauðfjársæðingum fimmtudaginn 2. desember nk. ef næg þáttaka fæst. Leiðbeinandi verður Þorsteinn Ólafsson.  Látið vita sem fyrst á skrifstofu BV um þátttöku.

Viðhaldskostnaður girðinga með vegum

Rétt er að árétta og minna bændur á að samkvæmt reglugerð nr. 325/1995  1. gr. er Vegagerðinni skylt að girða meðfram stofnvegum og tengivegum sem lagðir eru. Samkvæmt 2. gr. sömu reglugerðar er landeiganda skylt að annast viðhald girðinga með vegum í landi sínu en viðhaldskostnaður girðinga með stofnvegum og tengivegum greiðist að jöfnu af veghaldara og landeiganda. Sveitarstjórn hefur eftirlit með viðhaldi girðinga í sínu sveitarfélagi. Við uppgjör vegna kostnaðarþátttöku veghaldara skal við það miðað að viðhaldskostnaður nemi 4% af stofnkostnaði girðinga. Þó skal miða við að viðhaldskostnaður nemi allt að 7% af stofnkostnaði í erfiðu girðingalandi eða vegna snjóþyngsla og skal slíkt metið af fulltrúa Bændasamtaka Íslands og veghaldara.

Þegar landeigandi hefur lokið árlegu viðhaldi girðinga með stofnvegum og tengivegum, skal hann tilkynna það til viðkomandi sveitarstjórnar sem sannreynir ásamt veghaldara að viðhald sé fullnægjandi áður en greiðsla á hlut veghaldara er innt af hendi, þ.e. 2 % eða allt að 3,5 % af stofnkostnaði girðinga samkvæmt ákvæðum þessarar málsgreinar.

Bændur gætið að rétti ykkar,  þó svo að þarna séu kannski ekki víða um mikla fjármuni að ræða þá safnast það saman í áranna rás, þannig að þegar kemur að miklu viðhaldi vegagirðinga þá hafa kannski safnast einhverjir fjármunir.  Allra hagur er að halda búfé frá vegum.

dkBúbót – námskeið á næstunni

Tveggja daga námskeið ætlað byrjendum jafnt sem lengra komnum verður haldið dagana              8.-9. nóvember á Hvanneyri ef næg þátttaka fæst.

Þátttakendur koma með eigin tölvur og vinna með sín bókhaldsgögn. Tölvur þátttakenda verða yfirfarnar m.t.t. vírusvarna ofl. Lyklapétur verður á sérstöku tilboðsverði til þátttakenda. Námskeiðsgjald er 6.000 kr. Námskeiðið er styrkt af Upplýsingatækni í dreifbýli.

Leiðbeinendur verða Baldur Óli Sigurðsson og Sigurður Eiríksson frá Bændasamtökum Íslands og Guðrún Sigurjónsdóttir frá Búnaðarsamtökum Vesturlands.

Skráning og nánari upplýsingar á skrifstofu Búnaðarsamtakanna s. 437-1215.

Úttektir

Vinsamlegast látið vita sem fyrst á skrifstofu BV ef þörf er á úttekt jarðarbóta. Styrkhæfar framkvæmdir eru t.d. kornrækt, upphreinsun skurða, vatnsveitur, bætt aðgengi að landi, hagaskýli fyrir hross, breytingar á básum í fjósi, breytingar á gyltustíum og kölkun túna. 

Búreikningar 2003

Ritið Niðurstöður búreikninga 2003 er nýkomið út hjá Hagþjónstu landbúnaðarins. Alls bárust gögn frá 343 búum, þar af komu 35 búreikningar frá Vesturlandi og 27 af Vestfjörðum eða samtals 18% innsendra búreikninga. Samkvæmt skýrslunni varð afkoma bæði kúa- og sauðfjárbænda mun lakari árið 2003 samanborið við árið 2002. Skýringanna er bæði að leita í lægra afurðaverði og kostnaðarhækkunum. Athygli vekur hve rekstrarkostnaður búvéla hefur hækkað milli ára.

Ef niðurstöður búreikninga um rekstur og efnahag kúa,- sauðfjár og blandaðra búa er skoðaður eftir landshlutum kemur í ljós að hagnaður fyrir laun eigenda í krónum talið er langlægstur bæði á Vesturlandi og Vestfjörðum, eignir alls eru næstmestar á Vesturlandi (á eftir Austurlandi) og höfuðstóll er jákvæður og yfir meðaltali á Vesturlandi og Vestfjörðum auk Austurlands en þar er hann hæstur. Skýringin á miklum mun á niðurstöðum búreikninga eftir landshlutum virðist m.a. liggja í stærð búa og þeim fjárfestingum (háar afskriftir og fjármagnskostnaður) sem þau hafa ráðist í. Þó má geta þess að hlutfall breytilegs kostnaðar af heildartekjum er hæst á Vesturlandi (34,8%) svo og hlutfall hálffasts kostnaðar (21,6%)  og hlutfall hagnaðar fyrir laun eigenda (9,4%) lægst hér.  Ljóst er að niðurstöður búreikninga 2003 ættu að vekja bændur á Vesturlandi til umhugsunar.

Samtal við bændur

Átaksverkefnið Upplýsingatækni í dreifbýli, Bændasamtök Íslands og Síminn í samvinnu við búnaðarsambönd boða til funda með bændum. Fundarefni er hagnýting upplýsingasamfélagsins í þágu dreifbýlisins. Kynnt verða netforrit Bændasamtakanna, þar á meðal huppa.is - gagnagrunnur fyrir kúabændur. Farið verður yfir nýjustu stöðu á gagnaflutningsneti Símans í dreifbýlinu. Einnig verða hagstæð tilboð til þeirra sem koma á fundina. Bændur eru hvattir til að nýta sér þetta tækifæri,  eiga samtal um upplýsingasamfélagið og koma sínum sjónarmiðum á framfæri. 

Framsögumenn á fundunum verða: Árni Gunnarsson frá Upplýsingatækni í dreifbýli, Jón Baldur Lorange, forstöðumaður tölvudeildar Bændasamtaka Íslands og Gunnar Magnússon, vörustjóri á Talsímasviði hjá Símanum.

Fundirnir verða sem hér segir:

· Hyrnan í Borgarnesi, fimmtudaginn 14. október kl. 10.00

· Vogaland í Króksfjarðarnesi, fimmtudaginn 14. október kl. 15.00

· Birkimelur á Barðaströnd, fimmtudaginn 14. október kl. 21.00

· Fræðslumiðstöð Vestfjarða á Ísafirði, föstudaginn 15. október kl. 10.00

· Grunnskólinn Hólmavík föstudaginn, 15. október kl: 17:00

Sóknarfæri til sveita á vefnum

Búið er að opna upplýsingavef um “Sóknarfæri til sveita” sem er átaksverkefni um nýsköpun. Á vefnum er m.a. hægt að nálgast hugmyndabanka, verkfærakistu frumkvöðlanna, upplýsingar um sjóði og tengla sem fjalla um nýsköpun og atvinnumál. Vefurinn er hluti af vef Bændasamtakanna www.bondi.is.

Átaksverkefninu “Sóknarfæri til sveita” er ætlað að stuðla að aukinni atvinnusköpun á bændabýlum. Megináherslur verkefnisins eru stuðningur við bændur og bændafólk í leit að hvers konar atvinnutækifærum og möguleikum til aukinnar tekjuöflunar til sveita. Aðstoðin felst m.a. í mati á hugmyndum og fjármögnun þeirra, öflun og miðlun upplýsinga, sköpun tengsla milli aðila ásamt fleiru. Verkefnisstjóri og umsjónarmaður síðunnar er Árni Jósteinsson en netfangið hans er aj@bondi.is.
Fóðuráætlanir

Minnum bændur á að láta vita ef þeir vilja láta vinna fóðuráætlanir. Fóðuráætlanir eru grunnurinn að góðri nýtingu fóðurs og geta stuðlað að bættu heilsufari gripanna. 

Holdastigun

Búnaðarsamtök Vesturlands gangast fyrir námskeiði um holdastigun mjólkurkúa ef þáttaka fæst.  Látið vita ef áhugi er fyrir hendi.  Leiðbeinandi verður Laufey Bjarnadóttir ráðunautur BV.  Staður og stund ákveðin þegar viðbrögð bænda liggja fyrir.

Mikill áhugi á fræðslufundum BV

Ástæða er til þess að hvetja bændur til að sækja fræðslufundi BV.  Þar leitumst við við að kynna nýjustu stefnur og strauma í faglegum málefnum.  Fundir um verkun korns og uppeldi kvígna svo og námskeið um Ískýr hafa öll fengið verðskuldaða athygli og verið vel sótt.  

Bækurnar Byggðir Borgarfjarðar

Bækurnar hafa verið auglýstar töluvert á þessu ári og hafa verið vinsælar sem gjafir.  Mikill fróðleikur  um byggðir og bú í Borgarfirði allt frá landnámi.

Enn eigum við til bækur á lager og eru þær seldar á hagstæðu verði.

Verðskrá:

Öll 4 bindin í öskju:  kr. 7000

Öll 4 bindin án öskju: kr. 6000

Stakar bækur:

kr. 2000

Sveitateiti 2004  

Árshátíð bænda á starfssvæði Búnaðarsamtaka Vesturlands verður haldin á Hótel Borgarnesi 

laugardaginn 30. október nk.

Forsala aðgöngumiða er til félagsmanna sem eru í búnaðarfélögum og þurfa

þeir að hafa samband við skrifstofu Búnaðarsamtakanna s. 437-1215, eða

senda póst til heh@bondi.is eða gsig@bondi.is fyrir 26. október nk.

Hver félagsmaður á rétt á tveimur miðum á 4.000 kr stykkið. 

Hér gildir: -fyrstur kemur, fyrstur fær. Eftir það verða miðar seldir til annarra sem þess óska og er miðaverð til þeirra kr. 4.500.

Dagskrá:

· Húsið opnar kl. 20.00.  Boðið verður uppá fordrykk.

· Árshátíðin hefst með borðhaldi kl. 21.00 þar sem boðið verður uppá fjölbreytt hlaðborð.

· Ýmis skemmtiatriði verða á meðan á borðhaldi stendur.

· Dansleikur fram eftir nóttu þar sem Þotuliðið mun halda uppi fjörinu.

Búnaðarfélag Staðarsveitar sér um framkvæmd árshátíðarinnar í samvinnu við Búnaðarsamtök Vesturlands.

Tilboð á gistingu á Hótel Borgarnesi er tveggja manna herbergi á 5.000 kr. nóttin.

Morgunverður er innifalinn. Þeir sem vilja bóka gistingu þurfa að hafa

samband beint við Hótelið.

